
PTA-FTSM-2018-163 
 

1 
 

SISTEM PEMANTAUAN BARANG TAHANAN (CPMOS) 

 

MOHD DZULKARNAIN BIN ISHAK 

ASSOC. PROF. DR. MD. JAN NORDIN 

Fakulti Teknologi & Sains Maklumat, Universiti Kebangsaan Malaysia 

ABSTRAK 

Teknologi maklumat dapat membantu menyelesaikan pelbagai permasalahan yang berbangkit 
dari kaedah manual kepada sistem berkomputer untuk mengatasi masalah serta menjimatkan 
masa dan kebergantungan kepada tenaga kerja manusia. Sistem maklumat yang dibangunkan ini 
adalah bertujuan untuk membantu untuk memudahkan pelbagai pihak samada organisasi besar 
atau kecil ataupun  kepada pengguna umum. Sistem Pemantauan Barang Tahanan Kastam 
(CPMos) berasaskan aplikasi web dibangunkan  untuk Jabatan Kastam Diraja Malaysia 
Lapangan Terbang Antarabangsa Kuala Lumpur bagi Cawangan Pos Mel dan Kurier bertujuan 
untuk membantu pegawai penyelia stor barang tahanan memantau dan menguruskan barang-
barang yang ditahan sementara atau barang larangan import. Sistem ini bukan sahaja 
memudahkan penyelia stor, malah sistem ini dapat menjamin keselamatan data dan barang 
tahanan daripada dipindah maklumat atau diubahsuai oleh individu yang tidak 
bertanggungjawab. Sistem ini juga membantu dalam menguruskan pelupusan barang rampasan 
yang telah tamat tempoh tahanan. Laporan-laporan dapat dijana dengan lebih bersistematik 
supaya jabatan dapat membuat statistik dan pemerhatian terhadap barang-barang yang kerap 
diimport masuk ke Malaysia melalui Parcel atau bungkusan udara. 

1. PENGENALAN 

Jabatan Kastam Lapangan Terbang Antarabangsa Kuala Lumpur (JKDM LTA KL) merupakan 

salah satu  pintu masuk utama bagi dagangan import dan eksport antarabangsa. Selain 

kemasukan dagangan import melalui kargo, terdapat juga dagangan yang diimport melalui parcel 

dan bungkusan mel udara.  Stesen Kastam Pos Dan Mel Kurier JKDM LTA KL merupakan 

stesen yang bertanggungjawab dalam menguruskan parcel dan bungkusan yang di import melaui 

Pos Mel Udara. Kesemua bungkusan pos yang diterima akan dikumpulkan dan diimbas oleh 

Kastam sebelum ianya diagihkan kepada pejabat pos seluruh negara untuk diserahkan kepada 

penerima bungkusan tersebut. Pihak Kastam Pos Dan Mel Kurier JKDM LTA KL 

bertanggungjawab memantau kemasukan barangan yang di import melalui pos udara supaya 

mematuhi syarat pengimportan dagangan Akta Kastam 1987 dan Perintah Tetap Kastam Bil.47 

dipatuhi oleh pengirim dan penerima bungkusan pos udara. 

Kastam Pos Dan Mel Kurier JKDM LTA KL juga tidak ketinggalan dalam penggunaan sistem 

aplikasi komputer. Ianya menjadi satu keperluan pada masa kini dan merupakan suatu medium 

untuk membantu dalam mempercepatkan sesuatu proses norma kerja. Dengan adanya pelbagai 

perkhidmatan komputer yang dibangunkan di dalam bentuk aplikasi web, ianya dapat 

memudahkan warga Kastam dan pengguna mencapai maklumat  untuk mempercepatkan urusan 

seharian. Statistik pengimportan melalui pos udara meningkat saban tahun memerlukan pihak 

Kastam bekerja secara efisen dan sistematik untuk mengelakkan dari kelewatan proses 

penghantaran bungkusan atau parcel yang diterima dari cawangan ini.  

 Satu sistem pemantauan barang tahanan (CPMos) dibangunkan untuk membantu Pegawai 

Penyelia Tahanan Bungkusan / Parcel untuk memantau bungkusan atau parcel yang ditahan 

sementara oleh pihak Kastam. Bungkusan dan parcel ini ditahan kerana memerlukan permit 

kelulusan dari Agensi Kerajaan lain (OGA) seperti SIRIM, Jabatan Farmasi ,POLIS Diraja 

Malaysia, MITI dan lain-lain yang bertanggungjawab memberikan kelulusan import mengikut 

Akta Kastam 1967. Bagi  parcel dan bungkusan tidak dituntut oleh penerima dan juga barangan 

larangan mutlak seperti bahan lucah dan sebagainya perlu ditahan dan akan ditempatkan di 

dalam Stor Tahanan Kastam sebelum proses pelupusan dilakukan sekiranya tidak dituntut, 

melanggari Akta Kastam 1967 atau tidak mendapat kelulusan dari pihak OGA. 

Barang pos yang tidak dituntut dalam masa 30 hari dari tarikh Notis Tahanan Kastam yang  

dikeluarkan (JK78)  atau pihak Kastam tidak mendapat maklumbalas dari penerima dalam masa 

30 hari  pihak Pos Malaysia Berhad (PMB) akan menyerahkan barang tersebut kepada Kastam 

Pos Dan Mel Kurier  JKDM LTA KL untuk dikeluarkan Notis Lucuthak untuk tujuan pelupusan 

. Barang larangan di bawah Perintah Kastam (Larangan Mengenai Import) 2008 dan Akta 

Perdagangan Strategik 2010 tidak boleh dikembalikan kepada pengirim dan penerima mengikut 

akta yang telah ditetapkan dan penerima tidak boleh menuntut bungkusan/parcel yag telah 

dilucuthak Kastam. 

Oleh yang demikian sistem yang dibangunkan ini dapat membantu melancarkan proses merekod, 

mengemaskini dan memantau barang tahanan didalam Stor Tahanan Kastam . Selain itu sistem 

ini dapat membantu pihak Kastam membuat analisis dan profailing bagi 

bungkusan/parcel/penerima yang dibawa masuk ke Malaysia melalui bungkusan/parcel mel 

udara utnuk dijadikan statistik dimasa hadapan. Selain itu pengurusan barang tahanan yang 

dibuat dapat menjimatkan masa dan lebih bersistematik berbanding kaedah manual. 

2. PENYATAAN MASALAH 

Maklumat parcel dan bungkusan yang ditahan sementara direkodkan secara manual 

menggunakan  aplikasi Ms Excell dan tidak bersistematik. Hal ini menyebabkan keselamatan 

data yang disimpan di dalam komputer pengguna boleh dimanipulasi oleh pihak yang tidak 

bertanggungjawab dengan menukar maklumat atau memadam rekod yang telah disimpan . Selain 

itu proses carian untuk mengesan parcel/bungkusan yang ditahan untuk tujuan tuntutan atau 

proses lucuthak menjadi lambat kerana rekod yang sedia ada tidak dikemaskini. Ini 

mengakibatkan lambakan barang tahanan di di dalam stor tahanan yang menyebabkan ruang 

simpanan menjadi sempit kerana terdapat barang-barang yang telah tamat tempoh tidak 

dilucuthak dalam masa yang ditetapkan. Ianya boleh menjejaskan imej dan integriti  jabatan 

sekiranya cawangan tersebut masih mengekalkan kaedah manual untuk tujuan rekod dan 

semakan dan pemantauan parcel dan bungkusan pos yang ditahan. 

3. OBJEKTIF KAJIAN 

 

Membangunkan sistem pemantauan parcel dan bungkusan pos yang ditahan sementara 

oleh pihak kastam sementara menunggu kelulusan dari pihak OGA. Sistem ini akan 

membantu pegawai stor dan cawangan Pos Mel Dan Kurier untuk merekod, menyemak, 

mengemaskini dan memantau barang tahanan yang disimpan di dalam stor tahanan 

Kastam. Selain itu beberapa fungsi baru diperkenalkan seperti penyimpanan data bagi 

barang-barang yang dilupuskan dan dapat membuat profailing dagangan, negara pengirim 

dan penerima untuk tujuan statistik dan laporan pada masa akan datang. 

4. METODOLOGI KAJIAN 

 

Untuk pembagunan sistem ini , kaedah metodologi yang digunakan adalah Model 

“Waterfall” (Alan D, et.2006). Dalam kaedah ini terbahagi kepada beberapa fasa 

seperti yang ditunjukan didalam rajah dibawah. Kesemua fasa ini perlu dilakukan 

dengan teliti kerana setiap fasa akan mempengaruhi fasa yang berikutnya dalam 

pembangunan sistem. 

 

Rajah 1: Model “Waterfall” (Alan D, et.2006) 

4.1 Fasa Perancangan 

Fasa ini melibatkan proses mengenal pasti penyataan masalah, iaitu mendapatkan 

maklumat yang dikehendaki oleh pengguna sistem dan mendapatkan “user 

requirement” untuk proses pembangunan sistem dan perjalanan sistem . Objektif 

projek turut dikaji bagi menyelesaikan perkara-perkara yang terdapat di dalam 

pernyataan masalah. 

4.2 Fasa Analisis 

Fasa analisis akan dijalankan bagi menganalisis keperluan sistem. Ia melibatkan 

kajian dan perancangan pembangunan sistem dan projek. Fasa ini juga akan 

menerangkan tentang sistem sedia ada dengan sistem-sistem setara agar kekurangan 

sistem dapat diperbaiki.. Perkara yang perlu dilakukan di dalam fasa ini ialah 

menganalisis keperluan pengguna serta sistem yang akan dibangunkan. Ini dibuat 

bagi melihat keberkesanan sistem tersebut kepada pihak sasaran. 

4.3 Fasa Rekabentuk 

Antara perkara yang perlu dilaksanakan dalam fasa ini adalah menghasilkan reka 

bentuk pangkalan data, reka bentuk antaramuka pengguna serta spesifikasi output dan 

output. Pengaurcara akan merekabentuk prosedur kemasukan data yang tepat supaya 

data yang digunakan di dalam sistem maklumat adalah betul. Antaramuka yang 

direka bentuk bertindak sebagai perantara di antara pengguna dengan sistem dan 

bertujuan memudahkan pengguna menggunakan sistem tersebut. 

4.4 Fasa Pembangunan 

Fasa implementasi melibatkan pembangunan sistem sebenar di mana pembangunan 

aturcara sistem (coding) akan dilaksanakan menggunakan perisian yang bersesuaian 

iaitu menggunakan Framework Laravel, PHP Composer dan Sublime Editor. 

Pembangunan pangkalan data bagi sistem dilaksanakan dengan teliti kerana 

pangkalan data merupakan tunjang kepada sesebuah sistem untuk berfungsi dengan 

baik. Selain itu fasa ini turut melibatkan proses pengujian aturcara dan pengujian 

sistem. Proses pengujian juga dibuat supaya ralat dan kelemahan pada sistem dapat 

dikenalpasti agar sistem dapat diperbaiki. 

4.5 Fasa Pengujian 

 

Fasa ini akan menentukan sistem yang dibangunkan mampu untuk beroperasi dengan 

baik atau sebaliknya. Pengujian akhir secara menyeluruh perlu dijalankan sebelum 

sistem digunakan.   Pengujian akhir ini akan melibatkan seluruh komponen aplikasi 

dan pakej perisian tambahan sekiranya ada dan diuji dengan mengambil kira semua 

kebarangkalian senario. Sekiranya hasil pengujian memerlukan pengubahsuaian dan 

pembaikan, fasa pembangunan akan diulang di mana versi yang berjaya dibangunkan 

akan diletakkan untuk beroperasi sehingga aplikasi berjaya menepati segala tuntutan 

yang dirancang 

5. HASIL KAJIAN 

Bahagian ini membincangkan hasil daripada proses pembangunan Sistem Pemantauan 

Barang Tahanan (CPMOS). Penerangan secara keseluruhan tentang rekabentuk dan 

pembangunan sistem yang teah dihasilkan didalam projek ini dibincangkan. 

 

Rajah 2 : Use Case Diagram bagi sistem CPMOS 

Cop
yri

gh
t@

FTSM



PTA-FTSM-2018-163 
 

7 
 

Berikut adalah antaramuka yang dibangukan bagi sistem CPMOS untuk menggunakan 

sistem ini pengguna perlu mempunyai ID Pengguna dan Katalaluan yang telah ditetapkan 

unutuk mengguna modul-modul yang terdapat di dalamnya. 

 

Rajah 3: Antaramuka Log Masuk Sistem CPMOS 

Sekiranya pengguna berjaya log masuk ke dalam sistem Paparan Laman Papan Pemuka 

Utama (Dashboard) Sistem CPMOS akan dipaparkan. 

 

Rajah 4 : Antaramuka Laman Utama CPMOS 

Kemudian terdapat beberapa bahagian yang boleh diakses yang boleh diklik pada 

bahagian kiri sistem. Antaramukanya adalah seperti dibawah 

.  

Rajah 5:  Senarai Menu sistem CPMOS 

Untuk mendaftar pengguna baru , klik pada Menu Panel Admin. Modul ini hanya boleh 

diakses oleh Admin sahaja. Pengguna hanya boleh mengemaskini maklumat seperti 

katalaluan,nama dan email. Klik pada butang kemaskini untuk mengemaskini maklumat 

pengguna. 

 

Rajah 6:  Antaramuka Modul Pengguna CPMOS 

Rajah 7:  Antaramuka Modul Daftar Pengguna CPMOS 

 

Rajah 8:  Antaramuka Kemaskini Maklumat Pengguna CPMOS 

Rajah 9 :  Antaramuka Senarai Pengguna CPMOS 

Untuk merekod maklumat bungkusan/parcel yang ditahan Pegawai Stor akan login ke 

dalam sistem CPMos dan klik pada Menu Senarai Tahanan dan klik butang Daftar 

Barang untuk merekod maklumat bungkusan/parcel yang telah ditahan. 

 

Rajah 10 : Antaramuka Daftar Rekod Tahanan Bungkusan/Parcel 

Rajah 11 : Antaramuka Senarai Rekod Tahanan Bungkusan/Parcel 

Setelah maklumat bungkusan/parcel didaftarkan pegawai stor akan mencetak notis 

tahanan untuk tujuan diserahkan kepada penerima bungkusan/parcel. 

 

Rajah 12 : Notis Tahanan Bungkusan/Parcel 

Cop
yri

gh
t@

FTSM



PTA-FTSM-2018-163 
 

12 
 

Untuk proses memberi kelulusan lanjutan dan kelulusan lucuthak bungkusan/parcel, 

Ketua Jabatan Login ke dalam sistem CPMos dan klik pada menu Kemaskini. Senarai 

pemohonan akan dipaparkan dan Ketua Jabatan klik pada butang LULUS untuk 

mengesahkan permohonan tersebut. 

 

Rajah 13 : Antaramuka Kemaskini Status Bungkusan/Parcel 

Untuk melupuskan bungkusan/parcel Pegawai Pelupus akan login kedalam sistem 

CPMos dan klik pada menu Senarai Lupus. Kemudian klik pada butang LUPUS untuk 

mengesahkan prses pelupusan bungkusan/parcel tersebut. 

 

Rajah 14 : Antaramuka Senarai Bungkusan/Parcel Perlu Dilupuskan 

Bagi tujuan penjanaan laporan, modul ini boleh diakses oleh semua pengguna berdaftar 

di dalam sistem CPMos. Pengguna login ke dalam sistem dan plih menu Laporan. 2 Sub 

menu akan dipaparkan iaitu Menu Senarai Lupus dan Mengikut Tarikh.  

 

Rajah 15 : Antaramuka Laporan Senarai Lupus 

 

Rajah 16 : Antaramuka Laporan Mengikut Tarikh 

Di dalam fasa pembangunan juga telah disenaraikan beberapa item untuk diuji, item 

tersebut ialah kebolehkesanan pengujian, perincian item untuk diuji atau tidak diuji, 

kriteria bagi lulus atau gagal, kiteria gantung dan keperluan semula serta kriteria masuk 

keluar. Selain itu, fasa ini juga menerangkan pengurusan pengujian iaitu aktiviti dan 

tugasan, persekitaran dan infrastruktur seterusnya risiko dan kontigensi. 

6. KESIMPULAN 

Secara keseluruhannya Sistem Pemantauan Barang Tahanan (CPMos) ini telah mencapai 

objektif serta sasaran projek seperti  yang telah ditetapkan pada awal pembangunan 

sistem. Sistem Pemantauan Barang Tahanan (CPMos) ini dapat membantu dalam 

menguruskan proses-proses barang-barang tahanan di dalam stor tahanan Kastam dengan 

lebih efektif dan berintegriti. Barang-barang tahanan dapat diuruskan dengan baik dan 

proses lucuthak serta pelupusan dapat dilakukan dalam tempoh masa yang ditetapkan 

sekaligus dapat menjimatkan ruang stor barang tahanan. Sistem Pemantauan Barang 

Tahanan (CPMos) ini dapat menyelesaikan masalah pengurusan yang dihadapi seperti 

masa , kos dan tenaga kerja pada masa hadapan. 

